
ՀԱՄԱԺՈՂՈՎԻ ՄԱՍԻՆ
---------------------------------------------------------------------------------------------------------------
Համաձայն Հայաստանի Հանրապետության կառավարության 2012 թվականի հունվարի 12-ի «Հայաստանի Հանրապետության կառավարության 2012 թվականի գործունեու​թյան միջոցառումների ծրագիրը և գերակա խնդիրները հաստատելու մասին» N 77-Ն որոշման N 1 հավելվածի 46-րդ կետի` Հայաստանի Հանրապետության կառավարությունը որոշում է.

1. 2012 թվականի նոյեմբերի 19-20-ը Երևանում կազմակերպել քաղաքագետների և միջազգայնագետների համահայկական համաժողով:

2. Հաստատել քաղաքագետների և միջազգայնագետների համահայկական համաժողովի ծրագիրը` համաձայն հավելվածի:

ՀՀ սփյուռքի նախարար Հրանուշ Հակոբյան
Հավելված
ՀՀ կառավարության 2012 թ.
________  __-ի N ___-Ա որոշման
 ԾՐԱԳԻՐ
ՔԱՂԱՔԱԳԵՏՆԵՐԻ ԵՎ ՄԻՋԱԶԳԱՅՆԱԳԵՏՆԵՐԻ ՀԱՄԱՀԱՅԿԱԿԱՆ ՀԱՄԱԺՈՂՈՎԻ
I. ԻՐԱՎԻՃԱԿԻ ՆԿԱՐԱԳՐՈՒԹՅՈՒՆ

1. Ներկայումս տարբեր օտարերկրյա պետություններում գործում են հարյուրավոր ազգությամբ հայ քաղաքագետներ և միջազգայնագետներ, որոնք քաղաքագիտական և այլ բնույթի հետազոտություններ են կատարում հանրահայտ վերլուծական, փորձագիտական, ակադեմիական և այլ կենտրոններում, որոնց փորձի ուսանումը և ներուժի օգտագործումը կարող է նպաստել Հայաստանի քաղաքագիտական մտքի և Հայաստան-Սփյուռք գործակցության զարգացմանը:

2. Օտարերկրյա մի շարք պետությունների պետական իշխանության մարմիններում ընտրվել կամ նշանակվել են հայազգի պաշտոնյաներ, որոնք իրենց ներդրումն ունեն ինչպես տվյալ երկրի քաղաքական համակարգի զարգացման, այնպես էլ Հայաստանի Հանրապետության հետ այդ երկրների համագործակցության և բարեկամական կապերի ամրապնդման գործում: Հայ քաղաքագետների և միջազգայնագետների գործունեությունը նաև նպաստում է օտարերկյա պետություններում հայկական համայնքների հեղինակության բարձրացմանը և հայերի նկատմամբ բարեկամական վերաբերմունքի ամրապնդմանը:
3. Քաղաքագետների և միջազգայնագետների համահայկական համաժողովը (այսուհետ` համաժողով) նախատեսվում է անցկացնել շուրջ 100 քաղաքագետների և միջազգայնագետների մասնակցությամբ, որոնցից 40-ը` օտարերկրյա պետություններից: 

4. Համաժողովի նպատակն է քննարկել Հայաստանի, Արցախի և Սփյուռքի առջև ծառացած ներկա հիմնախնդիրները, առաջարկել համատեղ ծրագրեր, անդրադառնալ երիտասարդության մասնագիտական կրթության հարցերին: Նախատեսվում է նաև մասնագետների խմբերի այցելություններ ՀՀ-ի և ԼՂՀ-ի տարբեր բուհեր և գիտական կենտրոններ` տեղերում հնարավոր սեմինարների, հանդիպումների և զեկուցումների կազմակերպման նպատակով:

II. ԾՐԱԳՐԻ ՀԻՄՆԱԽՆԴԻՐՆԵՐԸ

5. Համաժողովի ընթացքում նախատեսվում է քննարկել հետևյալ հարցերը`

 1) Հայոց Ցեղասպանության միջազգային ճանաչման, դատապարտման և հետևանքների վերացման գործընթացի ակտիվացման նպատակով նորագույն կառուցակարգերի առաջադրում,

 2) ԼՂ հիմնահարցի կարգավորմանն ուղղված լոբբիստական գործունեության ծավալման և ակտիվացման հարցեր,
 3) հակահայկական քարոզչության,  հայատյացության արտահայտման, հայոց պատմության կեղծարարության դեմ պայքարի և հակազդեցության ծրագրերի մշակման, աջակցության ձևերը,
  4) օտարերկրյա պետություններում և Հայաստանի Հանրապետությունում գործող  հայազգի քաղաքագետների և միջազգայնագետների միջև կապերի ամրապնդման կառուցակարգերը, 
  5) Սփյուռքի հայազգի քաղաքագետների և միջազգայնագետների ներուժի և ՀՀ սփյուռքի նախարարության համագործակցության ուղղությունները:
 III. ԱԿՆԿԱԼՎՈՂ ԱՐԴՅՈՒՆՔՆԵՐԸ
6.Ակնկալվող արդյունքներն են.

1) Կմշակվեն համահայկական նշանակության հիմնախնդիրների լուծման շուրջ միասնական և համակարգված քաղաքականության իրականացման նոր կառուցակարգեր, 
2) կստեղծվեն գործնական կապեր այլ պետությունների և Հայաստանի Հանրապետության քաղաքագետների և միջազգայնագետների և նրանց միությունների հետ,

3) կամրապնդվեն Սփյուռքի տարբեր համայնքների միջև համագործակցության ձևերը,

4) կապ կհաստատվի ՀՀ սփյուռքի նախարարության և օտարերկրյա պետություններում գործող հայազգի քաղաքագետների և միջազգայնագետների միջև,

5) կքննարկվեն «Քաղաքագետների և միջազգայնագետների համահայկական ընկերակցություն» ստեղծելու սկզբունքները:

IV. ԾՐԱԳԻՐՆ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆԸ
 7. Համաձայն «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքի 10-րդ հոդվածի 1-ին մասով հաստատված N1 հավելվածի N 16 աղյուսակի` համաժողովը Հայաստանի Հանրապետության սփյուռքի նախարարության պատվերով իրականացնելու է «Հայրենիք-սփյուռք կենտրոն» պետական ոչ առևտրային կազմակերպությունը:

8.Համաժողովը կազմակերպվելու է Երևանի պետական համալսարանի հետ համատեղ:

V. ԾՐԱԳՐԻ ՖԻՆԱՆՍԱՎՈՐՈՒՄԸ
 9. Համաժողովը ֆինանսավորվելու է Հայաստանի Հանրապետության 2012 թվականի պետական բյուջեով նախատեսված «Մշակութային միջոցառումների իրականացում» ծրագրով` «Հայաստանի Հանրապետությունում համահայկական խորհրդաժողովներ» միջոցառման շրջանակներում:
----------------------------------

ՀԻՄՆԱՎՈՐՈՒՄ

«ՔԱՂԱՔԱԳԵՏՆԵՐԻ ԵՎ ՄԻՋԱԶԳԱՅՆԱԳԵՏՆԵՐԻ ՀԱՄԱՀԱՅԿԱԿԱՆ ՀԱՄԱԺՈՂՈՎԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը

	Օտարերկրյա պետություններում գործում են հարյուրավոր հայ քաղաքագետներ և միջազգայնագետներ: Նրանք քաղաքագիտական և այլ բնույթի հետազոտություններ են կատարում աշխարհի բազմաթիվ երկրների վերլուծական, փորձագիտական, ակադեմիական և այլ կենտրոններում: Նրանք զգալի ներդրում և դերակատարություն ունեն բնակության երկրների կյանքում ինչպես քաղաքական, այնպես էլ քաղաքագիտական առումներով:
Մյուս կողմից, օտարերկրյա մի շարք պետությունների պետական մարմիններում,  խորհրդարաններում և քաղաքական համակարգի այլ ոլորտներում կան հայազգի նախարարներ, պետական պաշտոնյաներ և ծառայողներ, ինչպես նաև ընտրովի և նշանակովի պաշտոնատար անձինք, որոնք իրենց ներդրումն ունեն ինչպես տվյալ երկրի քաղաքական համակարգի կայացման ու զարգացման, այնպես էլ Հայաստանի Հանրապետության հետ այդ երկրների համագործակցության ամրապնդման գործում: 

Նախագծի ընդունմամբ ապահովվելու է տարբեր երկրներում գործող հայազգի քաղաքագետների և միջազգայնագետների ներուժի համախմբումը, ինչպես նաև համահայկական նշանակության խնդիրների լուծմանն ուղղված միասնական և համակարգված քաղաքականության իրականացումը: Առկա է օտարերկրյա պետությունների  վերլուծական, փորձագիտական, ակադեմիական և այլ կենտրոններում, ինչպես նաև քաղաքական և պետական համակարգում աշխատող հայազգի պաշտոնատար անձանց` Հայաստանի Հանրապետության պատկան մարմինների հետ հնարավոր գործակցության ուղիների մշակման անհրաժեշտությունը, ինչպես նաև պասիվ է համահայկական նշանակության խնդիրների շուրջ Սփյուռքի համայնքների միջև համագործակցությունը: Բազմաթիվ երկրներում հայազգի մարդիկ զբաղեցնում են պետական, քաղաքական և  հասարակական  բարձր պաշտոններ, և նրանց միջև համագործակցությունը մեծապես կնպաստի ոչ միայն Սփյուռքի մի շարք հիմնախնդիրների լուծմանը, այլև կաջակցի Հայաստանի Հանրապետության առջև ծառացած համահայկական նշանակության խնդիրների լուծմանը: Անհրաժեշտ է ստեղծել քաղաքագետների և միջազգայնագետների համահայկական ընկերակցություն, մասնագիտական ցանց, ապահովել Հայաստան-Սփյուռք գործակցության միասնական և համակարգված քաղաքականության իրականացումը:

	2. Առաջարկվող կարգավորման բնույթը

	  Նախագծի ընդունումը նպատակ ունի նպաստել համահայկական նշանակության հիմնախնդիրների շուրջ Հայաստանում և Սփյուռքում միասնական և համակարգված քաղաքականության իրականացմանը, Հայաստանի Հանրապետության առջև ծառացած հիմնախնդիրների լուծման աջակցությանը, օտարերկրյա պետություններում և Հայաստանի Հանրապետությունում գործող  հայազգի քաղաքագետների և միջազգայնագետների միջև կապերի ստեղծմանն ու ամրապնդմանը, համագործակցության նոր ձևաչափերի ներդրմանը, Հայաստանի և Սփյուռքի երիտասարդ քաղաքագետների և միջազգայնագետների միջև կապերի խորացմանը:   

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	     Նախագիծը մշակվել է Հայաստանի Հանրապետության սփյուռքի նախարարության աշխատակազմի կողմից:

	4. Ակնկալվող արդյունքը

	Նախագծի ընդունման արդյունքում անցկացվող համաժողովը կնպաստի Հայաստանի և Սփյուռքի քաղաքագետների և միջազգայնագետների համատեղ և համակարգված քաղաքականության իրականացմանը, օտարերկրյա պետությունների և Հայաստանի Հանրապետության քաղաքագետների և միջազգայնագետների միջև կապերի ամրապնդմանն ու խորացմանը, համագործակցության նոր ձևաչափերի ձևավորմանը:


ՏԵՂԵԿԱՆՔ

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (2012թ.) տարի 
	Հաջորդող 3 տարիները 

	
	
	2013թ. 
	2014թ.
	2015թ.

	
	Ըստ 2012թ-ի

պետական բյուջեի 


	փոխու-թյունը 2012թ-ի պետական բյուջեի համեմատ
	Փոփոխությունն ընթացիկ տարվա համեմատ (2012թ.) 
	Փոփոխությունն ընթացիկ տարվա համեմատ (2012թ.) 
	Փոփոխությունն ընթացիկ տարվա համեմատ (2012թ.) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	19000000
	0
	0
	0
	0

	2.1. պետական բյուջեի ծախսեր
	19000000
	0
	0
	0
	0

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 
	

	5. Այլ տեղեկություններ (եթե այդպիսիք առկա են) 
	


 «ՔԱՂԱՔԱԳԵՏՆԵՐԻ ԵՎ ՄԻՋԱԶԳԱՅՆԱԳԵՏՆԵՐԻ ՀԱՄԱՀԱՅԿԱԿԱՆ ՀԱՄԱԺՈՂՈՎԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
ՏԵՂԵԿԱՆՔ

«ՔԱՂԱՔԱԳԵՏՆԵՐԻ ԵՎ ՄԻՋԱԶԳԱՅՆԱԳԵՏՆԵՐԻ ՀԱՄԱՀԱՅԿԱԿԱՆ ՀԱՄԱԺՈՂՈՎԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
1. ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Քաղաքագետների և միջազգայնա​գետների համահայկական համաժողովի մա​սի​ն» Հայաստանի Հանրապետության կառավարության որոշման նախագծի ընդունման

«Քաղաքագետների և միջազգայնա​գետների համահայկական համաժողովի մա​սի​ն» Հայաստանի Հանրապետության կառավարության որոշման նախագծի ընդունումը առողջապահության բնագավառի վրա ազդեցություն չի ունենա:  

2. ԱԶԴԵՑՈՒԹՅԱՆ ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Քաղաքագետների և միջազգայնագետների համահայկական համաժողովի մասին»  Հայաստանի Հանրապետության կառավարության որոշման նախագծի բնապահպանության բնագավառում կարգավորման
1. «Քաղաքագետների և միջազգայնագետների համահայկական համաժողովի մասին»  Հայաստանի Հանրապետության կառավարության որոշման նախագծի (այսուհետ` նախագիծ) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Նախագծի չընդունման դեպքում շրջակա միջավայրի oբյեկտների  վրա բացասական հետևանքներ չի առաջանա:

         3. Նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Նախագծի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 

3. ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Քաղաքագետների և միջազգայնագետների համահայկական համաժողովի մասին» Հայաստանի Հանրապետության կառավարության որոշման նախագծի /այսուհետ` նախագիծ/ սոցիալական պաշտպանության  ոլորտում կարգավորման ազդեցության գնահատման
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման համաձայն:

Սոցիալական պաշտպանության ոլորտում Նախագիծն ունի չեզոք ազդեցություն:

4.ԵԶՐԱԿԱՑՈՒԹՅՈՒՆ

«Քաղաքագետների և միջազգայնա​գետների համահայկական համաժողովի մա​սի​ն» Հայաստանի Հանրապետության կառավարության որոշման նախագծի բյուջետային բնագավառում կարգավորման ազդեցության գնահատման

         «Քաղաքագետների և միջազգայնա​գետների համահայկական համաժողովի մա​սի​ն» Հայաստանի Հանրապետության կառավարության որոշման նախագծի ընդունումը ՀՀ 2012 թվականի պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխմանը չի հանգեցնում:

5.ԵԶՐԱԿԱՑՈՒԹՅՈՒՆ
«Քաղաքագետների և միջազգայնա​գետների համահայկական համաժողովի մա​սի​ն» Հայաստանի Հանրապետության կառավարության որոշման նախագծի մրցակցության բնագավառում կարգավորման ազդեցության գնահատման
«Քաղաքագետների և միջազգայնա​գետների համահայկական համաժողովի մա​սի​ն» Հայաստանի Հանրապետության կառավարության որոշման նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`

Մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
եզրակացություն

«Քաղաքագետների և միջազգայնա​գետների համահայկական համաժողովի մա​սի​ն» ՀՀ կառավարության որոշման նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Քաղաքագետների և միջազգայնա​գետների համահայկական համաժողովի մա​սի​ն» ՀՀ կառավարության որոշման նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ Նախագիծը վերաբերում է Հայաստանում և Սփյուռքում համահայկական նշանակության հիմնախնդիրների շուրջ միասնական և համակարգված քաղաքականության իրականացման, օտարերկրյա պետություններում և ՀՀ-ում գործող հայազգի քաղաքագետների և միջազգայնագետների միջև կապերի ստեղծման, ամրապնդման և խորացման նպատակով Երևանում քաղաքագետների և միջազգայնագետների համահայկական համաժողով կազմակերպելուն և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

6.ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Քաղաքագետների և միջազգայնագետների համահայկական համաժողովի մասին» Հայաստանի Հանրապետության կառավարության որոշման նախագծի վերաբերյալ
«Քաղաքագետների և միջազգայնագետների համահայկական համաժողովի մասին» Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

ԱՄՓՈՓԱԹԵՐԹ

«ՔԱՂԱՔԱԳԵՏՆԵՐԻ ԵՎ ՄԻՋԱԶԳԱՅՆԱԳԵՏՆԵՐԻ ՀԱՄԱՀԱՅԿԱԿԱՆ ՀԱՄԱԺՈՂՈՎԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	1
	2
	3

	1. ՀՀ ֆինանսների նախարարության    14.06.2012թ. թիվ 1/4.3-2/7861-12 գրություն
	Առաջարկություն և դիտողություն չունեն:
	Ի գիտություն

	  2. ՀՀ արտաքին գործերի նախարարության    06.06.2012թ. թիվ 16/4105-12 գրություն
	Առաջարկություն և դիտողություն չունեն:


	Ի գիտություն

	3. ՀՀ կրթության և գիտության նախարարության    08.06.2012թ. թիվ 01/05.2/6021-12. գրություն
	Առաջարկություն և դիտողություն չունեն:
	Ի գիտություն

	4.  ՀՀ արդարադատության նախարարության 26.06.2012թ. թիվ 01/3798-12   գրություն
	1/ նախագծի 1-ին կետում անհրաժեշտ է հստակեցնել քաղաքագետների և միջազգայնագետների համահայկական համաժողով կազմակերպելու ժամկետը, քանի որ նախագծով հաստատվող հավելվածի 1-ին կետի 3-րդ պարբերության համաձայն՝ այն նախատեսվում է կազմակերպել 2012 թվականի նոյեմբերին,
2/հավելվածի 1-ին կետի 3-րդ պարբերությունում անհրաժեշտ է նշել այն իրավական ակտի լրիվ անվանումը, որով հաստատված է ՀՀ սփյուռքի նախարարության կանոնադրությունը,
3/հավելվածի 1-ին կետի 3-րդ պարբերությունում «հունվարի» բառից առաջ անհրաժեշտ է լրացնել «2012 թվականի» բառերը,
4/հավելվածի 1-ին կետի 3-րդ պարբերությունում«օտար պետություններից», իսկ 3-րդ կետի 4-րդ պարբերությունում՝ «արտերկրում»բառերը համապատասխանա-բար փոխարինել «օտարերկրյա պետություններից» և «օտարերկրյա պետություններում» բառերով՝ նկատի ունենալով «Օտարերկրացիների մասին» ՀՀ օրենքի պահանջները:

	1/ ընդունվել է, կատարվել է փոփոխություն

2/ ընդունվել է, կատարվել է փոփոխություն

3/ ընդունվել է, կատարվել է փոփոխություն

4/ ընդունվել է, կատարվել է փոփոխություն




.

